
kultura eta aisia

Liburuak

Patxi Zubizarretak iaz irabazi zuen antzer-
kiko Donostia Hiriko Kutxa Literatur
Saria, Ohe deseginak lanarekin. 40 urteren
bueltan dabiltza antzezlaneko bi pertsonaia
nagusiak, Teresa eta Migel. Semea Edin-
burgora bidali berri dute ingelesa ikastera,
eta etxera itzuli direnean, bakarrik sentitu
dira. Elkarrekin, baina bakarrik. Eta ohean
sartu direlarik, are arrotzago sentituko du

batak bestea. Ez da etxe-
koa izango antzezlaneko
ohe bakarra gainera.
Bada beste bat, zerbi-
tzugune baten alboan,
hotel ezkutu xamar
batean dagoena. Eta han
ere aurkituko ditugu
Teresa eta Migel, nor
bere aldetik. Eta haiekin
Karlos eta Ursula. Eta
ohea, antzezlanak aurre-
ra egin ahala, inkomuni-
kazioaren ikur bihurtu-
ko da. y

TITULUREN BAT jarri behar eta... Ez dakit Jon Alonso mende berria-
ren talaiatik ari ote zen Agur, Darwin eta beste arkeologia batzuk idatzi
zuenean; edo idazleak aspaldi luzean bildutako kezka batzuk pape-
reratu ote zituen. Kontua da 2001ean eman zela argitara saio labu-
rrez egindako liburu hau, Juan Zelaia Saria irabazita, Pamiela argita-
letxearen eskutik.

Eta lehenengo saiotik (liburuari titulua ematen dion Agur, Dar-
win) konturatzen zara Alonso ez dela ohiko saiakeragilea. Ze, litera-
turaren unibertsaltasuna mito bat dela esateko era ugari dago;
modu asko, azaltzeko unibertsal eta ez-unibertsalaren arteko lerro
gorria, funtsean, ideologikoa dela. Baina gaiak abstrakzio maila bat
baduenez, asmatu egin behar da interesgarri presentatzen, modu
eraginkorrean komunikatzen. Agur, Darwin-en egoera narratibo bi
alderatuz eta maieutika erabiliz argudiatzen du idazleak. Forma sin-
patikoa iruditzen zait, literatur eztabaidak doktoreen esparrutik
kalera atera daitezen. Molde horretatik ateratakoak dira gainontze-
ko saioak ere: adibide bat oinez hasten da, eskutik heltzen dizu, eta
kalerik kale kontzeptuen hiri bat erakutsi.

Asmazio kaltegarri baten ajeak, sendabelarrak eta bestelako ortope-
diak izenekoa egin zait interesgarrien, astindu ederra ematen die-
lako literatura filologiaren behatxulotik bakarrik ikusten dutenei;
eta mahaigaineratzen duelako gai bat eztabaida merezi duena:
literatura egiteko konbentzio batzuk finkatuta edukitzeak badi-
tuela abantailak, �aberastasunik gabeko aniztasuna�-ren aurrean
(�encogerse de hombros� euskaraz esateko zazpi modu diferente aur-
kitzen ditu Alonsok zazpi liburutan, eta esaten du horrek ez
dakarkiola literaturari aurrerapenik).

Idazleak euskaraz aritzeagatik eman behar dituen esplikazioak;
gure hizkuntzaren indar metaforikoa nola lumatu zuten; literatu-
ra nazionalek oraindik daukaten pisua; politikaren eta letren
harremana... Zortzi urte beranduago oso argigarriak begitandu
zaizkit Alonsoren gogoetak. Publikatu zirenean baino gehiago?
Ez dakit. Beharbada beti hor egongo diren gaiak dira, eta idaz-
leak nondik jotzen duen da garrantzitsuena, nola jotzen duen.
Ikuspegi sistemikoz, baina ñabarduretan arreta jarriz; gogoeten
maila jaitsi gabe, baina modu ulerterrazean, Agur, Darwin eta beste
arkeologia batzuk ederra da literatur kezka sakon xamarretan mur-
gil egin nahi duenarentzat.

Finitzeko: Nafarroa Sizilia da saioa apur bat lekuz kanpo dagoela
iruditu zait, besteekin disonantzia txiki bat egiten duela. �Baina�-
ren bat jarri behar eta... n

Idazle baten galderak
mende berriaren aurrean

Agur, Darwin eta beste arkeologia batzuk
Jon Alonso.
Pamiela, 2001.135 orrialde. 11,50 euro.

Patxi Zubizarreta.

kritika Oheko inkomunikazioari
buruzko antzezlana

Hiru piano-jotzaile elkartu dira Horowitz
maisuaren ikastaro batean: Glenn Gould,
Wertheimer eta nobela honen narratzaile
ezezaguna. Eta lagun egingo dira, bizi oso-
rako. Baina Glenn Gouldek Goldberg baria-
zioak maisuki jotzen duenean, beste biek
ulertuko dute ez direla sekula maila horreta-
ra iritsiko, eta beraien patua betirako marka-
tuta geratuko da. Wertheimer, alferrikaldua,
gainbehera etorriko da, musika utziko du,
pianoa enkantean salduko, eta, Gould hil
dela jakitean, bere buruaz beste egingo.
Narratzaileak berriz, pianoa oparitu eta lite-

raturan bilatuko du salba-
bidea. y

Alferrikaldua.
Thomas Bernhard. 
(Itzul.: Ibon Uribarri).
Alberdania-Elkar.
172 orrialde. 
12,60 euro.

